
Sapnos 

Rodos tēp ožsėnuoriejau grību ėr ėšjau i mėška. Dėina puiki, saulelė šveit, vuo mėškė 

tēp kvep medē, vuo ougu,vuo grību vėsuokiausiu, tik spiejo runkiuotė. Musėntās tuolėj – gėlē i mėška 

nolindau, ka nie nepajotau kāp pradiejė niaukstītėis ėr žaiboutė, vuo aš tėik bėjau perkūnėjes, ka 

nemuoko net apsakītė. Tēp vės smarkiau pradiejė dundietė, debesīs so žaibās maišītėis, medē lingoutė 

ligi pat žemės. Ėš tuo strioka, ka pradiejau biegtė, bešuokdama par griuovi pavėrtau ė tėn perkūnėjė 

muni notrėnkė.  

Atsėkvuošiejau tuokemė tomsemė orve ė pradiejau veizėtėid aplinkou: patemė galė 

spīksa lėktarna, šalėp šieps so stalčēs, vėdorie stals, souls, vuo jau vuoratinkliu pėlnė paseinē. 

Pradiejė šalėp šnėbždietė, pasėruodė kažkuokės šmieklas, jiemė muni čiupnuotė, 

šnekintė. Paskiau atnešė valgītė – kāp skanē pakvėpa, tuokė dėdėlė muolėnė torielka, vuo bovau 

ėšalkosi, ta pradiejau skanē valgītė ėr vuos spiejosi padiekavuotė, atsėbodau. 

 

 


